Vendim  nr. 68, datë 17.07.2009


Kolegji i Gjykatës Kushtetuese të Republikës së Shqipërisë, i përbërë nga:

Vladimir Kristo,
Kryetar i Gjykatës Kushtetuese

Petrit Plloçi,

Anëtar i
“
“


Kujtim Puto,

Anëtar i
“
“


në datë 17.07.2009, mori në shqyrtim çështjen me nr.68 Akti, që i përket:

K Ë R KU E S:
FATBARDHA  AGASTRA, KLODIAN AGASTRA
O B J E K T I:  
Shfuqizimi si antikushtetues i vendimeve nr.766, datë 21.06.2006 të Gjykatës së Apelit Tiranë dhe nr.502, datë 20.04.2007 të Kolegjit Civil të Gjykatës së Lartë.  

Kolegji i Gjykatës Kushtetuese, pasi shqyrtoi kërkesën, dokumentat shoqëruese dhe bisedoi çështjen në tërësi,

V Ë R E N:


Kërkuesit Fatbardha Agastra dhe Klodian Agastra kanë pretenduar se Gjykata e Apelit Tiranë dhe Kolegji Civil i Gjyktës së Lartë kanë zhvilluar një proces jo të rregullt ligjor.

Sipas tyre, Gjykata e Apelit i ka cenuar sigurinë juridike sepse nuk ka respektuar konkluzionet dhe udhëzimet e mëparshme të Gjykatës së Lartë për plotësimin e hetimit gjyqësor, por ka bërë rivlerësim të provave duke i deformuar ato.

Sipas nenit 131/f të Kushtetutës, Gjykata Kushtetuese ka në kompetencë të shqyrtojë ankesat e individëve për një proces të rregullt ligjor. 

Por, në çështjen në shqyrtim nuk konstatohet cenim i elementëve të këtij procesi. Pretendimet e ngritura nga kërkuesi kanë të bëjnë, në thelbin e tyre, me mënyrën e vlerësimit të provave dhe interpretimin e ligjit nga gjykatat e sistemit gjyqësor për zgjidhjen e çështjes konkrete. Është kompetencë e Gjykatës së Lartë të bëjë kontrollin e zbatimit të udhëzimeve të saj nga Gjykata e Apelit duke nxjerrë edhe konkluzionet e veta për interpretimin e ligjit. 
PËR KËTO ARSYE;

Kolegji i  Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000, “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

